
ᐅᑯᓄᖓ ᑐᓂᔭᐅᔪᖅ 

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
 

 

ᐅᑯᓄᖓ 

ᑐᓴᐅᒪᔾᔪᑎᒃᓴᑦ:        ᐃᓱᒪᓕᐊᖑᔪᖅ: X 

ᐱᔾᔪᑖ:   ᕿᑭᖅᑖᓗᖕᒥᑦ ᑐᒃᑐᑦ ᐊᐅᓚᑕᐅᓂᖏᓐᓄᑦ ᐸᕐᓇᒃᑕᐅᓯᒪᔪᖅ  

ᐱᓕᕆᐊᖑᓯᒪᔪᑦ:  

 ᑎᓯᑉᐱᕆ 2014−ᒥᑦ ᕿᑭᖅᑖᓗᖕᒥᑦ ᑐᒃᑐᑕᐅᔪᓐᓇᖅᑐᑦ ᐸᕐᓇᒃᑕᐅᓚᐅᖅᓯᒪᕗᖅ ᑲᑐᔾᔭᐅᓪᓗᓂ 

ᐊᖑᓇᓱᒃᑐᓕᕆᔨᖏᓐᓂ ᐊᒃᑐᖅᑕᐅᓯᒪᔪᓂ, ᕿᑭᖅᑖᖕᓗᒥᑦ ᐆᒪᔪᒪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᓄᓇᕗᑦ 

ᑐᙵᕕᒃᑯᓐᓂᓗ.  (ᓄᓇᕗᑦ ᑐᙵᕕᒃᑯᑦ), ᐊᒻᒪ ᑲᓇᑕᒥᑦ ᒥᕐᖑᐃᖅᓯᕝᕕᓕᕆᔨᒃᑯᑦ.   

 ᕿᑭᕐᑖᓗᖕᒥ ᑐᒃᑐᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᖅᑐᑦ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐋᖅᑭᒃᑕᐅᔪᓂᒃ ᒫᔾᔨ 2016-ᒥᑦ. ᑲᑎᒪᔨᖏᑦ ᑐᒃᓯᕋᓚᐅᖅᓯᒪᕗᑦ ᐊᕙᑎᓕᕆᔨᒃᑯᓐᓄᑦ ᖃᐅᔨᓇᓱᖕᓂᖃᒃᑲᓐᓂᕐᓗᑎᑦ 

ᑎᑎᕋᖅᑕᐅᑲᓐᓂᓚᐅᖅᑎᓪᓗᒍ ᐸᕐᓇᒃᑕᒥᖕᓂ ᓯᕗᓪᓕᕐᒥᑦ ᖃᐅᔨᓇᓱᖕᓂᖃᖅᑎᓪᓗᒋᑦ.  

 ᐋᖅᑭᒋᐊᖅᑕᐅᓯᒪᔪᒥᑦ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᒃ ᓇᒃᓯᐅᔾᔨᓚᐅᖅᑐᑦ ᓯᑎᐱᕆ 2019−ᒥᑦ ᐃᓚᖃᓚᐅᖅᖢᓂᓗ 

ᖃᐅᔨᓴᕈᑎᕕᓂᖕᓂᑦ ᑲᑎᕐᓱᕐᓯᒪᔪᓂᑦ ᓇᐃᓴᐃᔾᔪᑎᕕᓂᖕᓂᑦ ᐱᐊᓂᒃᑕᐅᓯᒪᔪᑦ 2015-2018. ᑲᑎᕐᓱᕐᓯᒪᔪᑦ ᓇᐃᓴᐃᔾᔪᑎᑦ 

ᐊᑐᕐᑕᐅᓚᐅᖅᑐᑦ ᖃᐅᔨᓴᕈᑕᐅᓪᓗᑎᒃ ᓄᕐᕋᓄᑦ ᖃᓄᐃᓐᑑᓂᖏᓪᓗ ᐊᖑᑎᓪᓗ ᐊᕐᓇᓪᓗ. ᐋᖅᑭᒋᐊᖅᓯᒪᔪᐃᑦ 

ᓇᓗᓇᐃᕐᓯᓚᐅᕆᕗᑦ ᑐᓗᖅᑕᕈᑕᐅᔪᓂᑦ ᓇᓗᓇᓗᓇᐃᔭᐃᓂᖕᒥᑦ ᐊᒥᓲᕙᓪᓕᐊᕙᖕᓂᖏᑦ ᒪᓕᒃᖢᑎᒃ ᑲᑎᕐᓱᖅᓯᒪᔪᓂᑦ 

ᓇᐃᓴᐃᔾᔪᑎᕕᓂᖕᓂᑦ. 

 ᓯᕗᓪᓕᑦ ᐋᖅᑭᒋᐊᕐᓯᒪᔪᑦ ᑎᑎᕋᖅᑕᐅᒋᐊᕐᖓᖅᑐᑦ ᐊᐅᓚᑦᑎᓂᖕᒧᑦ ᐸᖕᓇᐅᑎ ᐃᓚᓕᐅᔾᔨᓚᐅᖅᑐᑦ ᑕᓪᓕᒪᓂᑦ 

ᐊᖑᓇᓱᖕᓂᖕᒧᑦ ᐊᐅᓚᑦᑎᓂᖕᓂᑦ ᐊᖑᓇᓱᖕᓂᖕᒧᓪᓗ ᐊᐅᓚᑦᑎᓂᖕᒧᑦ ᖃᓄᐃᓕᐅᖁᔨᒋᐊᓚᐅᖅᖢᑎᒃ ᕿᑭᖅᑖᓗᖕᒧᑦ 

ᒪᓕᒃᖢᑎᒃ ᐊᒥᓱᕈᖅᐸᓪᓕᐊᕙᖕᓂᖏᑦ. ᑖᒃᑯᐊ ᐃᓗᓕᖏᑦ ᐲᔭᖅᑕᐅᓚᐅᖅᑐᑦ ᐸᖕᓇᐅᑎᒥᑦ ᒪᓕᒃᖢᑎᒃ ᑐᓴᖅᑕᐅᔪᓂᑦ 

ᐊᐅᓚᑦᑎᔨᐅᖃᑕᐅᔪᓂᑦ ᑐᓴᕋᓱᒃᑎᓪᓗᒋᑦ. 

 

ᒫᓐᓇ ᖃᓄᐃᓕᖓᓂᖓ: 

 ᑲᑎᒪᓚᐅᖅᑎᓪᓗᒋᑦ ᓯᑎᐱᕆ 2019−ᒥᑦ ᑲᑎᒪᓂᑐᐃᓐᓇᒥᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᒃᓯᕋᓚᐅᖅᑐᑦ 

ᕿᑭᖅᑖᓗᒃ ᐆᒪᔪᓕᕆᔨᒃᑯᖏᑦᑕ ᑲᑎᒪᔨᖏᑦ ᑐᓴᕐᕕᐅᔪᒪᓪᓗᑎᒃ, ᐃᓗᓕᖏᓐᓂᑦ ᐊᐅᓚᑦᑎᓂᖕᒧᑦ 

ᐸᖕᓇᐅᑎᑖᖑᔪᒪᔪᒧᑦ, ᐊᕙᑎᓕᕆᔨᒃᑯᓐᓄᑦ ᑎᓯᐱᕆ 13, 2019−ᖑᕋᓱᖕᓂᖓᓂᑦ. ᕿᑭᖅᑖᓘᒃ ᐆᒪᔪᓕᕆᔨᒃᑯᖏᑦᑕ 

ᑲᑎᒪᔨᖏᑦ ᐅᖃᐅᓯᒃᓴᖃᓚᐅᙱᑦᑐᑦ ᐃᓱᓕᕝᕕᒃᓴᖓᓄᑦ ᑎᑭᑎᓪᓗᒍ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 

 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᒃᓯᕋᓚᐅᖕᒥᔪᖅ ᑖᒃᑯᐊ ᐊᕙᑎᓕᕆᔨᒃᑯᑦ ᑲᒪᒋᔭᖃᖁᔭᐅᓪᓗᑎᒃ ᐅᑯᓂᖓ 

ᐃᓱᒫᓘᑕᐅᔪᓂᑦ: 

o ᐱᑕᖃᓗᐊᙱᓐᓂᖓᓄᑦ ᐊᐅᓚᑦᑎᓂᖕᒧᑦ ᖃᓄᐃᓕᐅᕈᑎᒃᓴᐃᑦ ᐊᑦᑕᖕᓇᐅᑎᓄᑦ ᕿᑭᖅᑖᓘᑉ 

ᑐᒃᑐᖏᓐᓄᑦ. 

o ᐊᐅᓚᑦᑎᓂᖕᒧᑦ ᐸᖕᓇᐅᑎ ᓄᑖᙳᕆᐊᖅᓯᒪᙱᑦᑐᑦ ᐃᓚᖃᖕᓂᐊᕐᓗᓂ  ᐊᓯᔾᔨᖅᑕᐅᔪᓂᑦ ᕿᑭᖅᑖᓘᑉ 

ᑐᒃᑐᑕᐅᔪᓐᓇᖅᑐᑦ ᑭᒡᓕᖃᕋᑎᒃ.  

 ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᑎᑎᕋᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᔮᓄᐊᕆ 6, 2020 

ᑲᒪᒋᔭᖃᖕᓂᐊᕐᓗᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᓱᒫᓘᑎᖏᓐᓂᑦ ᑭᓱᓪᓚᕆᖕᓂᑦ ᐊᐅᓚᑦᑎᓂᖕᒧᑦ 

ᖃᓄᐃᓕᐅᒐᒃᓴᓂᑦ ᐃᒫᒃ ᑭᐅᔭᐅᓪᓗᓂ: 

o “ᑭᓱᓪᓚᕆᖕᓂᑦ ᐊᐅᓚᑦᑎᓂᖕᒧᑦ ᖃᓄᐃᓕᐅᖁᔭᐅᔪᑦ ᓲᕐᓗ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ 

ᖁᑦᑎᖕᓂᓕᕇᖏᑦ, ᒪᓕᒃᖢᑎᒃ ᖃᐅᔨᓴᕈᑎᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᑐᓴᕋᓱᖕᓃᓪᓗ ᐊᐅᓚᑦᑎᖃᑎᒋᔭᓂᑦ, 

ᐃᓚᓕᐅᑎᓯᒪᓚᐅᙱᑦᑐᑦ ᐊᐅᓚᑦᑎᓐᓂᖕᒧᑦ ᐸᖕᓇᐅᑎᒥᑦ. ᑕᐃᒪᐃᑦᑐ ᐆᒪᓕᕆᓂᖕᒧᑦ ᐊᐅᓚᑦᑎᔾᔪᑎᑦ 

ᓄᓇᕗᒻᒥᑦ ᐱᔭᕆᐊᖃᖅᐸᖕᒪᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᐅᓚᑦᑎᖃᑕᐅᔪᓪᓗ 

ᐱᕕᖃᕈᓐᓇᖁᓪᓗᒋᑦ ᐊᐅᓚᑦᑎᔾᔪᑕᐅᖁᔭᐅᔪᓂᑦ. ᐃᓂᑦᑎᓐᓃᑦᐳᒍᑦ ᑭᓱᓪᓚᕆᖕᓂᑦ ᐊᐅᓚᑦᑎᓂᖕᒧᑦ 

ᖃᓄᐃᓕᐅᕈᑕᑦ ᐊᐅᓚᑦᑎᓂᖕᒥᑦ ᐸᖕᓇᐅᑎᒦᓚᐅᖅᐸᑦ, ᐅᖃᖅᓯᒪᓗᐊᕋᔭᖅᑐᖅ ᓴᖅᑭᑦᑎᓗᓂᓗ 

ᐊᑐᙱᑦᑐᒥᑦ, ᐊᑲᐃᓪᓕᐅᕈᑎᒥᒡᓘᓐᓃᑦ, ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 

ᐊᖏᕈᑎᖏᑎᒎᖅᐸᑦ. 

 ᐊᐅᓚᑦᑎᓂᖕᒧᑦ ᐸᖕᓇᐅᑎ ᓄᑖᙳᕆᐊᖅᓯᒪᔪᑦ ᐃᓚᓕᐅᔾᔨᓯᒪᓂᐊᕐᓗᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 

ᐃᓱᒪᓕᐊᕆᓯᒪᔭᖓᓂᑦ ᐊᖑᓇᓱᒍᓐᓇᖅᑎᑦᑎᔪᑦ 25−ᓂᑦ ᐊᕐᓇᓪᓗᒃᑲᓂᑦ ᐃᓚᒋᔭᐅᓗᓂ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ 250 ᑐᒃᑐᓂᑦ, ᓇᒃᓯᐅᔾᔨᒃᑲᓐᓂᓚᐅᖅᑳᕋᑎᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 

 

ᑐᓴᕋᓱᖕᓂᑦ: 

 ᑐᓴᕋᓱᖕᓂᖃᓚᐅᖅᐳᑦ ᑎᑎᖅᑕᐅᕐᖓᖅᑐᒥᑦ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᒫᑦᓯ 16−ᒥᑦ − ᐊᐃᕆᓕ 7, 2015−ᒥᑦ 

ᐅᖃᐅᓯᖃᓚᐅᕆᓪᓗᑎᒃᓗᑦ ᑐᒃᑐᓂᑦ ᖃᐅᔨᓴᖕᓂᖕᓂᑦ ᓇᐅᑦᑎᓱᖅᐸᓪᓕᐊᓂᖕᓂᓪᓗ ᐸᖕᓇᐅᑎᒥᑦ. 

 ᐅᓪᓗᒥᑦ ᕿᑭᖅᑕᓂ ᐊᕕᒃᑐᖅᓯᒪᔪᓄᑦ ᖃᐅᔨᓴᖅᑎᖓᑦ ᖃᐅᔨᓇᓱᕐᓂᖃᓚᐅᖅᐳᖅ ᕿᑭᖅᑖᓗᖕᒥᑦ 

ᐊᖑᓇᓱᒃᑐᓕᕆᔨᒃᑯᓐᓂᖔᖅᑐᓕᒫᓂ, ᐅᑭᐊᒃᓵᖓᓂ 2018−ᒥᑦ, ᐅᑯᐊ ᓄᑖᙳᖅᑎᑕᐅᓚᐅᖅᐳᑦ ᐊᐅᓚᔾᔪᑎᒃᓴᑦ 

ᐸᕐᓇᒃᑕᐅᓯᒪᔪᖅ, ᑎᒥᙳᖅᑎᑕᐅᓪᓗᓂ ᐅᓪᓗᒥᒨᖓᔪᖅ ᖃᐅᔨᒪᔭᐅᔪᖅ ᓯᕗᓪᓕᐅᔾᔭᖏᓐᓂᒡᓗ ᐊᐅᓚᓂᐊᖅᑕᖓᓂ.  

 ᐅᑭᐅᒃᓵᕆᓚᐅᖅᑕᖓᓂ ᖃᐅᔨᓇᓱᖕᓂᖃᖅᑎᓪᓗᒋᑦ, ᑐᒃᓯᕋᖅᑕᐅᓚᐅᖅᓯᒪᔪᖅ ᓯᑎᑉᐱᕆ 24-ᒥᑦ ᐅᑐᑉᐱᕆ 5, 

2018−ᒧᑦ, ᐊᕙᑎᓕᕆᔨᒃᑯᑦ ᑎᑎᖅᑲᑖᓚᐅᖅᓯᒪᕗᑦ ᕿᑭᖅᑖᓂ ᐆᒪᔪᕆᓕᕆᔨᒃᑯᑦ ᑲᑎᒪᔨᖏᓐᓂ  

ᐅᖓᕙᕆᐊᖃᖁᔨᓪᓗᑎᑦ ᔮᓐᓄᐊᕆᒧᖔᕐᓗᓂ.  ᐊᕙᑎᓕᕆᔨᒃᑯᑦ ᐊᖏᓚᐅᖅᓯᒪᕗᑦ ᖃᐅᔨᓇᓱᒍᒪᓪᓗᑎᑦ 

ᐱᖃᑕᐅᔪᒪᓂᕆᔭᖏᓐᓄᑦ ᐊᐅᓚᑦᑎᔨᐅᖃᑎᒌᓄᑦ.  

 ᑎᑎᕋᖅᑕᐅᕐᖓᖅᓯᒪᔪᖅ ᕿᑭᖅᑖᓗᖕᒧᑦ ᐊᐅᓚᑦᑎᓐᓂᖕᒧᑦ ᐸᖕᓇᐅᑎ ᑐᓂᔭᐅᓚᐅᖅᑐᑦ ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓄᑦ, ᓄᓇᕗᑦ ᑐᙵᕕᒃᑯᓐᓄᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᖁᓕᓄᓪᓗ 

ᐊᖑᓇᓱᒃᑐᓕᕆᔨᒃᑯᓐᓄᑦ ᓯᑎᐱᕆ 25, 2018−ᖑᑎᓪᓗᒍ. ᑕᐃᑲᙵᐅᑎᓪᓗᒍ, ᐊᕙᑎᓕᕆᔨᒃᑯᑦ ᕿᑭᖅᑖᓂ 

ᐊᕕᒃᑐᖅᓯᒪᔪᓂ ᖃᐅᔨᓴᖅᑎᖓᑦ ᑐᒃᓯᕋᓚᐅᖅᓯᒪᕗᖅ ᐊᐅᓚᑦᑎᔨᐅᖃᑎᒌᓂ ᐅᖃᐅᓯᒃᓴᖏᓐᓂ ᑐᓴᕈᒪᓪᓗᑎᒃ 

ᔮᓐᓄᐊᕆᒥᑦ ᖃᐅᔨᓇᓱᖕᓂᖃᖅᑎᓪᓗᒋᑦ.  ᐃᕐᖏᓇᐅᑎᒃᑯᑦ ᐃᖅᑲᐃᑎᑦᑎᓚᐅᖅᐳᑦ ᓄᕕᑉᐱᕆ 26, 2018−ᒥᑦ 

ᑐᒃᓯᕋᐃᓗᑎᑦ ᑲᑎᒪᓚᐅᙱᓐᓂᖏᓐᓂ ᐅᖃᐅᓯᒃᓴᖏᓐᓂᑦ.  

 ᕿᑭᖅᑖᓗᖕᒦᑦ ᖃᐅᔨᓴᖅᑎᑦ ᕿᑭᖅᑖᓘᑉ ᓄᓇᓕᖏᓐᓄᐊᓚᐅᖅᐳᑦ, ᑐᒃᑐᓯᒪᔪᑦ ᕿᑭᖅᑖᓘᑉ ᑐᒃᑐᖏᓐᓂᑦ, ᔮᓄᐊᕆ 

7−18, 2019−ᒥᑦ, ᐅᖃᐅᓯᖃᕆᐊᖅᑐᖅᖢᑎᒃ ᑲᑎᙵᐅᕐᑐᓂᑦ ᓇᐃᓴᖅᓯᒪᔪᓂᑦ 2015-2018, ᕿᑭᖅᑖᓘᑉ ᑐᒃᑐᖏᓐᓂᑦ 

ᐊᐅᓚᑦᑎᓂᖕᒧᑦ ᐸᖕᓇᐅᑖᓂᑦ, ᖃᓄᐃᑦᑑᓂᖏᑦ ᐊᖑᑕᐅᔪᓐᓇᖅᑐᑦ ᓯᕗᓂᑦᑎᓐᓂᓪᓗ ᖃᐅᔨᓴᒐᒃᓴᐃᑦ. 

 ᖃᐅᔨᓇᓱᖕᓂᖃᓚᐅᖅᐳᑦ ᐊᖑᓇᓱᒃᑐᓕᕆᔨᒃᑯᑦ ᑭᒻᒥᕈᒻᒥᑦ, ᕿᑭᖅᑕᕐᔪᐊᕐᒥᑦ, ᐸᖕᓂᖅᑑᕐᒥᑦ, ᐃᖃᓗᖕᓂᑦ, ᑭᙵᕐᓂᑦ, 

ᓴᓂᕋᔭᖕᒥᑦ, ᐃᒡᓗᓕᖕᒥᑦ, ᐅᒃᐱᐊᕐᔪᖕᒥᑦ ᐊᒻᒪ ᒥᑦᑎᒪᑕᓕᖕᒥᑦ.   ᑭᓯᐊᓂᑦᑕᐅᖅ, ᖃᐅᔨᓇᓱᖕᓂᖃᖅᑎᓪᓗᒋᑦ, 

ᓵᑕᖅᓯᒪᔪᖅ ᒥᑦᑐᓐᓇᐅᖏᒻᒪᑦ ᓯᓚ ᐱᓪᓗᒍ ᑲᖏᖅᖢᒑᐱᓕᐊᕋᓱᒃᑎᓪᓗᒋᑦ.  ᖃᐅᔨᓇᓱᖕᓂᖃᑕᐃᓐᓇᐅᓚᖅᐳᑦ 

ᑲᖏᖅᖢᒑᐱᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂ ᒪᐃ 27, 2019−ᒥᑦ.  

 ᐅᖃᐅᓯᒃᓴᖃᓚᐅᖏᑦᑐᑦ ᓂᕈᐊᖅᑕᐅᓯᒪᔪᒥᑦ ᐊᐅᓚᔾᔪᑎᒃᓴᖏᓐᓄᑦ ᐸᕐᓇᒃᑕᒥᓂ ᐅᕝᕙᓘᓐᓃᑦ 

ᖃᐅᔨᓇᓱᖕᓂᖃᖅᑎᓪᓗᒋᑦ ᐱᓪᓗᒍ, ᐊᕙᑎᓕᕆᔨᒃᑯᑦ ᐊᐱᕆᔭᐅᓚᐅᖅᓯᒪᕗᑦ ᐅᖃᐅᓯᒃᓴᖏᓐᓂ ᐄᑉᐳ 15, 2019−ᒥᑦ.   

 ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂ ᐊᕙᑎᓕᕆᔨᒃᑯᑦ ᑭᖑᓪᓕᕐᒥᑦ ᑎᑎᕋᖅᑕᓚᐅᖅᐳᑦ ᑐᒃᓯᕋᖅᖢᑎᑦ ᐅᖃᐅᓯᒃᓴᓂ 

ᐱᔪᒪᓪᓗᑎᑦ ᐅᖓᕙᕆᐊᖅᑕᐅᒃᑲᓐᓂᖁᔨᓪᓗᑎᑦ.  ᐊᕙᑎᓕᕆᔨᒃᑯᑦ ᐊᖏᓚᐅᖅᓯᒪᕗᑦ ᐅᖃᐅᓯᒃᓴᓂ ᐱᔪᒪᓪᓗᑎᑦ ᔫᓂ 

30, 2019−ᒥᑦ.  ᔫᓂ 27, 2019−ᒥᑦ, ᓄᓇᕗᑦ ᒐᕙᒪᖓᑦ ᑐᒃᓯᕋᖅᑕᐅᒃᑲᓐᓂᖅᑐᒥᑦ ᐱᓚᐅᖅᓯᒪᕗᑦ ᕿᑭᖅᑕᓂ 

ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ ᐅᖃᐅᒃᓴᓂ ᐱᒃᑲᓂᕈᒪᑎᓪᓗᑎᑦ ᐱᓇᓱᐊᕈᓯᕐᒧᑦ ᐅᖓᕙᕆᐊᖅᑕᐅᖁᔨᓗᑎᑦ.  ᕿᑭᖅᑕᓂ 

ᐆᒪᔪᓕᕆᔨᒃᑯᓐᓂ ᐅᖃᐅᓯᒃᓴᖅᑖᓚᐅᖏᓚᑦ ᕿᑭᖅᑖᓗᖕᒥᑦ ᑐᒃᑐᓂ ᐊᐅᓚᔾᔪᑎᒃᓴᖏᓐᓄᑦ ᐸᕐᓇᒃᑕᐅᓯᒪᔪᒥᑦ ᑕᐃᑲᓂ 

ᓯᑎᑉᐱᕆ 25−ᒥᑦ ᔫᓂ 2019−ᒧᑦ, ᓇᓕᐊᑐᐃᓐᓇᖅ ᔪᓚᐃ 15, 2019−ᒧᑦ.  

 ᑐᓴᕋᓱᖕᓂᖕᒧᑦ ᓇᐃᓈᖅᓯᒪᔪᒥᑦ ᐅᓂᒃᑳᓂᑦ ᑐᓂᓯᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑲᑎᒪᓂᒃᓴᖏᓐᓄᑦ (RM003-2019) ᓯᑎᐱᕆ 2019.  

 

ᐊᑐᓕᖁᔭᐅᔪᑦ: 

1. ᓄᓇᕗᑦ ᒐᕙᒪᖓᑦ ᑐᒃᓯᕋᖅᓯᒪᕗᑦ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᔨᑦ ᑲᑎᒪᔨᖏᑦ ᐊᖏᖅᓯᒪᓕᕐᓗᑎᑦ 

ᕿᒥᕐᕈᔭᐅᓯᒪᔪᒥᑦ ᕿᑭᖅᑖᓗᖕᒥᑦ ᑐᒃᑐᑦ ᐊᐅᓚᑦᑎᔨᐅᖃᑎᒌᓄᑦ ᐸᕐᓇᒃᓯᒪᔭᖓᓂ.  

 

 

 


